Сергей Гапликов вылӧ донъяліс уджсикасъяс да специальносьтъяс петкӧдлысь республиканскӧй ярманга.

Уджсикас туйдан интерактивнӧй ярманга талун заводитіс уджавны Сыктывкарын. Водзвыв донъялӧм серти, мероприятиеын кутасны участвуйтны Сыктывкарса, Сыктывдін да Кӧрткерӧс районъясса общеобразовательнӧй школаясысь 8-11 класса 1500-ысь унджык велӧдчысь.

“Ставӧн, коді локтіс талун ярманга вылӧ, вермасны аддзывны йӧзлысь шензьӧдана кужанлунъяссӧ, кодъяслӧн уджсикасъясыс ёна колӧны республикалы. Кӧть кутшӧм уджсикас бӧрйӧмӧн ті верманныд лоны профессионалъясӧн да вайны чужан республикалы буртор. Сійӧ, кутшӧм муслунӧн том йӧз петкӧдлӧны босьтӧм кужанлунъяссӧ, индӧ сы вылӧ, мый збыльвывса мастеръясӧн лоӧны найӧ, кодъяслы  абу веськодь ас уджсикасыс”, – шыӧдчис ярмангаын участвуйтысьяс дорӧ Сергей Гапликов.
Ярманга вылын гырысь класса велӧдчысьяс тӧдмасясны дінмулы медколана 22 уджсикасӧн. Мастер-классъяс да презентацияяс нуӧдасны Сыктывкарлӧн*, Сыктывдін да Емдін районъяслӧн уджсикасӧ велӧдан 12 организацияысь колледжъясын да техникумъясын велӧдысьяс да велӧдчысьяс.
*

“Сыктывкарса политехническӧй техникум” УВКУ;

“Вузасьӧмӧ да технологияӧ велӧдан Сыктывкарса техникум” УВКУ;

“Сыктывкарса сервис да связь колледж” УВКУ;

“Сыктывкарса индустриальнӧй колледж” УВКУ;
“Сыктывкарса гуманитарно-педагогическӧй колледж” УВКУ;
“Сыктывкарса целлюлозно-бумажнӧй техникум” УВКУ;
“Сыктывкарса вузасян да экономика колледж” УВКУ;
“Коми республиканскӧй агропромышленнӧй техникум” УВКУ;
“Сыктывкарса вӧр промышленносьт техникум” УВКУ;
“Сыктывкарса автомеханическӧй техникум” УВКУ;
“ Сыктывкарса медицина колледж” УВКУ;
“Микуньса кӧрт туй техникум” УВКУ.
